
皇上爲玉體珍調計皆可以此爲辭若　廟禮止干須臾

對越原無　郊壇陟降之勞而今次夏享在寅又無夜寒

風露之苦且　廟廷咫尺一舉趾而可達又非有警蹕淸

道之煩侍衛關防之慮

皇上何憚而靳此一出哉古人祭祀之詩曰曾孫維主而

繼之日以介景福又曰天被爾祿令主祭者非曾孫則使

何人受其福祿此臣等一體股肱之臣所以有懷願忠而

言之不得不切者也伏望

皇上永思先業之維艱上畏明神之有赫趂今享期數日

之前預養精神斷在　親臨行禮庶幾　神以類歆祝吏

可以致詞而祭則受福臣工亦藉其餘慶矣〈奏記〉

四月閣臣王錫爵以病乞歸疏五上

帝以狡倭未妥東虜跳梁遣官宣諭懇留復疏謝其略曰

皇上之所以留臣爲國事也臣病中之一息不忘者亦此

國事也目前國事莫急于倭虜而臣與同官平日計議亦

自有定著倭非我叛臣若眞心向化決無絕理又非我孝

子若分外要求決無許理羈縻駕馭卽此兩端而決若其

他盈庭之議勇至欲歲縻百萬之財而怯不敢通一介之

使則非臣之所解至東虜跳梁雖起于乘虛伺隙而其實

皆繇將不得人兵不識將有功者或以浮枉掛議有罪者

--

或以蒙蔽逭誅故閒茸之極馴至于此若識其弊而亟反

之可保無肩背之慮此處倭虜之大網卽留臣經年所守

只此數語至于羽書之絡繹夷情之細委必精明強幹者

始能審詳而臣已足不可移目無所見

皇上復何所賴于臣哉

五月

上以閣臣王錫爵患病沉重特發銀五十兩命靈濟宮道

官白昭忻于藥王廟建保安醮塲三日三夜爵上疏謝

恩〈出邸報〉

閣臣王鍚爵救銓臣疏曰臣臥病月餘奉有　明旨令不

以國事關心凡閣中機務毫不敢與聞獨請添閣臣一事

發之自臣故不免日夜在念昨忽聞部疏發下以點用二

臣方慶　國家得人不勝歡忭而隨聞有　旨切責吏部

重處該司官顧憲成等則臣又不勝踧踖卽床前盈尺之

地有若不能自容者臣伏思吏部此番之罪在于不能潜

會

皇上之意而實非敢顯逆

皇上之旨

皇上之不許拘泥資品爲部院等衙門也而該部誤以超

